
UO‘K: 33+633.2 

YAYLOV YERLARIDAN FOYDALANISH SAMARADORLIGINI 

OSHIRISHNING ILMIY-NAZARIY ASOSLARI  

 

QUDRATOV ERALI SHERALI O‘G‘LI 

Oziq-ovqat va qishloq xo‘jaligi sohasida strategik 

rivojlanish va tadqiqotlar xalqaro markazi tayanch doktoranti 

E-mail: qudiratoverali@gmail.com 

 

Annotatsiya. Ushbu maqolada yaylov yerlaridan samarali foydalanish borasida 

ilmiy va nazariy asoslari, yaylov yerlaridan samarali foydalanish borasida olimlar 

tomonidan berilgan takliflar hamda tavsiyalar ishlab chiqilgan. 

Kalit so‘zlar: yaylov yerlari, lalmi, dehqonchilik, iqtisodiy samaradorlik, o‘rmon 

xo‘jaligi, chorvachilik, foydalanish, adirlar.  

Аннотация. В данной статье разработаны научные и теоретические 

основы эффективного использования пастбищных земель, предложения и 

рекомендации ученых по эффективному использованию пастбищных земель. 

Ключевые слова: пастбищные земли, богарные земли, земледелие, 

экономическая эффективность, лесное хозяйство, животноводство, 

использование, предгорья. 

Abstract. This article develops scientific and theoretical foundations for the 

effective use of pasture lands, as well as proposals and recommendations from 

scientists on the effective use of pasture lands. 

Keywords: pasture lands, rainfed lands, agriculture, economic efficiency, 

forestry, animal husbandry, use, foothills. 
 

KIRISH 

O‘zbekiston chorvachilikning qadimiy markazlaridan biri bo‘lib, Respublikaning 

tuproq va tabiiy iqlim sharoitlari–unumdor sug‘oriladigan yerlari, suv resurslari, qir-

adirlari, dasht-cho‘l va tog‘ oldi yaylovlari chorvachilikning rivoji uchun qulaydir. 

Lalmi yaylov yerlarida asosan qoramolchilik, parrandachilik, quyonchilik, 

asalarichilik, qir-adirlar, dasht-cho‘l va tog‘ oldi yaylovlarida esa qo‘ychilik, 

echkichilik, yilqichilik, tuyachilik, suv havzalarida baliqchilik rivojlangan. 

Iqtisodiyotning rivoji ko‘p jihatdan turli sohalar bilan bir qatorda qishloq xo‘jaligi 

sohasidagi islohotlar samarasiga ham uzviy bog‘liqligini ko‘rishimiz mumkin. 

Mamlakatimizda qishloq xo‘jaligini isloh etish qishloqda mulkdorlar sinfini 

shakllantirish, qishloq xo‘jalik mahsulotlari ishlab chiqarishini ko‘paytirish va qishloq 

aholisining moddiy farovonligini oshirish asosiy vazifalardan biri sanaladi. 

Bugungi kunda mavjud yaylov yerlaridan foydalanish tizimini 

takomillashtirishda bir qancha asosiy yo‘nalishlarni belgilab olish lozim. Bunda: 

istiqbolda yaylov yerlaridan foydalanishda ekologik tizimni (respublika, viloyat, 

tumanlar kesimida) hamda cho‘l, tog‘ oldi hududlar bo‘yicha to‘liq elektron 

ma’lumotlar bazasini shakllantirish; respublika, mintaqa, tuman chizma (loyiha)larini 

ishlab chiqish; 

aholini o‘zini o‘zi band qilishi hamda dehqon xo‘jaliklariga doimiy va vaqtincha 

foydalanish huquqi asosida yaylov yyerlarini berish; 

yaylov yerlaridan foydalanishda xo‘jalik yuritishning samarali turlarini 

shakllantirish; 

xo‘jalik faoliyatida o‘z-o‘zini moliyalashtirish va o‘z-o‘zini boshqarish; 

yaylovlardan foydalanishda ekologik talablarga rioya qilish; 

yaylovlarda chorva mollarini boqish tartibini va degradasiyani bartaraf qilish; 

yaylovlardan foydalanishni boshqarish tizimini davlat boshqaruvidan mahalliy 

o‘z-o‘zini boshqaruv tizimiga o‘tkazish. 

Yaylovlardan foydalanish tizimining tashkiliy-iqtisodiy asoslari-ni 

takomillashtirishni va yaylovlardan foydalanishda iqtisodiy-ekologik va ijtimoiy 

talablarni ta’minlovchi, aholiga xo‘jalik yuritishning yaylovlardan doimiy foydalanish 

huquqini beradigan innovasion shakli – yaylovlardan foydalanuvchi dehqon 

xo‘jaliklari uyushmasini tashkil etish tavsiya etildi.   
 

MAVZUGA OID ADABIYOTLAR TAHLILI 

Respublikamizda agrar iqtisodchi olimlardan S.S.G‘ulomov, N.S.Xushmatov, 

T.X.Farmanov, R.X.Husanov, U.P.Umurzakov, F.X.Nazarova, N.A.Aimbetov, 

U.X.Nigmadjanova, A.S.Chertovitskiy, A.K.Bazarov, B.B.Berkinov, A.X.Muxtarov, 

G.A.Talnpov. N.A.Bobokulov, A.Ye.Tangirov va boshqa ko‘plab olimlar ishlaganlar. 

Aynan yaylov yerlari samaradorligi oshirish bo‘yicha agrar iqtisodchi olimlar 

Sh.K.Narbaev hamda M.M.Yaxyayev ilmiy ish olib borgan va e’tiborga molik ilmiy 

natijalarga erishgan. 

E.P. Tserkov, X.B. Karimov, A.T. Maxmudov, R. Rasulov kabi olimlarning 

asarlarida yaylovlar samaradorligi, em-xashak bazasining mustahkamligi, ekologik 

barqarorlik va chorvachilik mahsuldorligi orasidagi bog‘liqlik aniqlangan. 

Adabiyotlarda yaylovlardan foydalanish bo‘yicha quyidagi loyihaviy yechimlar 

tavsiya etiladi: 

Yaylov foydalanuvchilar uyushmasini tuzish (yuridik va iqtisodiy asos bilan); 

Elektron xaritalash asosida resurslarni boshqarish; 

Subsidiya va soliq imtiyozlari asosida dehqon xo‘jaliklarini rag‘batlantirish;  

Bu loyihaviy takliflar, ilmiy manbalarda asoslangan bo‘lib, qonunchilik, 

ekologiya va iqtisodiyot o‘rtasidagi uzviy bog‘liqlikka tayanadi. 
 

TADQIQOT METODOLOGIYASI  

Ilmiy izlanishda yaylov yerlaridan foydalanish samaradorligini oshirishning 

ilmiy-nazariy, iqtisodiy va ekologik asoslarini o‘rganish uchun quyidagi metodlar va 

yondashuvlardan foydalanildi: 
 

TAHLIL VA NATIJALAR  

Qishloq xo‘jaligida chorvachilik muhim tarmoqlardan biri bo‘lib, aholini sut, 

go‘sht, tuxum, asal, baliq kabi chovachilikdan olinadigan oqsil moddasiga boy 

mahsulotlar bilan ta’minlash bilan bir qatorda sanoat ishlab chiqarishni, qayt ishlovchi 

sanoat uchun xom-ashyosi bo‘lib xizmat qiladi hamda mamlakat iqtisodiyotiga 

salmoqli xissasini qo‘shadi.  

Qishloq xo‘jaligi mahsulotlarini ishlab chiqarishini isloh qilishni 

diversifikasiyalash, yerlarning meliorativ holatini yaxshilash, zamonaviy yuqori 

samarali texnologiyalarni joriy etish hamda xo‘jaliklarning moddiy-texnika bazasini 

mustahkamlash bo‘yicha amalga oshirilgan chora-tadbirlar 2024 yilda sezilarli daraja 

o‘sishini ta’minladi. Yaylov yerlaridan samarali foydalanishda bosqichma-bosqich 

maqbullashtirish bo‘yicha aniq maqsadli yo‘naltirilgan chora-tadbirlar ko‘rilmoqda, 

shuningdek shaxsiy yordamchi, dehqon va fermer xo‘jaliklarida chorva mollarni 

ko‘paytirishni rag‘batlantirish bo‘yicha faol tadbirlar amalga oshirilmoqda. Shu bilan 

bir qatorda yaylov yerlaridan foydalanishda davlat tomonidan turli imtiyozlarning 

berilishi fermer, dehqon xo‘jaliklariga  yaylov yerlarini kengaytirilishini ta’minladi. 

Respublikada faoliyat yuritayotgan shaxsiy yordamchi, dehqon va fermer 

xo‘jaliklarida chorva mollari bosh sonini ko‘paytirishni rag‘batlantirish, servis 

xizmatlari tarmog‘ini tashkil etish va chorvachilikning ozuqa bazasini 

mustahkamlashga doir chora-tadbirlar dasturining amalga oshirilishi natijasida yaylov 

yyerlarini kompleks rivojlantirishda ijobiy siljishlar qayd etilmoqda. 

Yaylov yerlaridan foydalanishning yana bir shakli mavjud bo‘lib, bu shaklda har 

bir MChJ, fermer va dehqon xo‘jaliklari o‘z vazifasi va funksiyalarini bajaradi. Ular 

o‘zaro bog‘langan bir jamoa sifatida faoliyat yuritadilar. Bunda samarali faoliyatni 

tashkil etish uchun bir qator chora-tadbirlarni amalga oshirish zarur. Yaylov 

yerlarining ushbu shaklida quyidagi tashkiliy-iqtisodiy tadbirlarni amalga oshirish 

kerak:  

birinchidan, o‘zaro munosabatda yaylov yerlariga bo‘lgan munosabatlarni  

muddat va shakllarda amalga oshirish imkonini berish;  

ikkinchidan, hududlar kesimida yaylov yerlarini optimallashtirish hamda xo‘jalik 

foaliyati bo‘yicha taqsimlash; 

uchinchidan, yaylov yerlarini tashkiliy-iqtisodiy ko‘rsatkichlarini hisobga olgan 

holda subsidiya berish mexanizmini joriy etish; 

to‘rtinchidan, mamlakatimiz iqlim sharoitiga mos keladigan xorij tajribasini va 

texnologiyasini tadbiq etishni tashkil etish va h. 

Yuqoridagi asosiy munosabatlarni hisobga olish bilan bir qatorda, yaylov 

yerlaridan foydalanishda hududlarning ekologik holati, erdan foydalanish 

munosabatlari, tashkiliy-huquqiy munosabatlari aniq komponentlar asosida yechilishi 

lozim (1-jadval).   

Davlat ijtimoiy-iqtisodiy siyosatining asosiy maqsadi aholi turmush sifatining 

yuqori darajasini ta’minlash va yaxshilashdan iborat. Hozirgi kunda mamlakat 

aholisini yuqori sifatli va arzon chorva mahsulotlari bilan ta’minlash milliy xavfsizlik 

masalasidir. Mamlakatning milliy iqtisodiy holatini rivojlantirish barqaror iqtisodiy 

tizimini yaratish orqali hal qilinishi mumkin. Yaylov yyerlarining bugungi kundagi 

holati va uni yanada rivojlantirish uchun xo‘jaliklarning ijtimoiy-iqtisodiy holatini 

chuqur o‘rganishimiz, mavjud muammolarni tahlil etishimiz kerak bo‘ladi. 

Shu sababli ilmiy tadqiqotlar yaylov yerlari tizimini o‘rganish hamda mavjud 

kamchiliklar o‘z yechimini topishi uchun ilmiy-amaliy ishlarni uzviy bog‘lashimiz 

lozim. 

1-jadval 

Yaylov yyerlaridan foydalanishda iqtisodiy-ekologik  

munosabatlarining o‘ziga xos jihatlari 
Yaylov yerlaridan 

foydalanishning tashkiliy-

iqtisodiy munosabatlari 

Yaylov yerlarini 

rivojlantirish 

yo‘nalishlari 

Yaylov yerlaridan foydalanishning 

ekologik komponenti munosabatlar 

Yaylov yerlari mavjud 

bo‘lgan xo‘jaliklarni davlat 

tomonidan qo‘llab 

quvvatlash mexanizmini 

ishlab chiqish hamda 

tashkiliy iqtiosdiy jihatlarini 

optimallashtirish 

 

Yaylov yerlaridan 

foydalanishda 

эkologik omillarni 

hisobga olish hamda 

integraцiya 

jarayonlarini 

rivojlantirish 

 

1. Yaylov yerlaridan foydalanishni 

эkologik tartibga solish yerlarni mulkka 

o‘tkazishda hududiy tamoyillarga 

muvofiq hususiy mulk va ijara shaklida 

rayonlashtirish; 

2. Yaylov yerlaridan foydalanishni 

huquqiy hujjatlarda to‘liq aks эttirish, 

mintaqalar kesimida yerlarni 

optimallashtirish; 

3. Milliy va an’anaviy xususiyatlarni 

hisobga olish har bir hududning erdan 

foydalanish afzalliklari ko‘rib chiqish 

yaylov yerlarni xususiylashtirishda 

эkologik jihatlarni inobatga olish; 

4. Yaylov yerlaridan foydalanishad er 

solig‘i mintaqa kesimida tabaqalashtirish; 

Mehnatni tashkil etish va 

rag‘batlantirish tizimini 

takomillashtirish 

Ishchilarning 

ijtimoiy ahvolini 

yaxshilash 

mexanizmini 

takomillashtirish 

1. Kadrlar qo‘nimsizligini oldini olish 

hamda rag‘batlantirish mexanizmlarini 

ishlab chiqish; 

2. Yaylov yerlarida foydalanishda mehnat, 

suv va moddiy resurslarni tejash rejimini 

ishlab chiqish; 

3. Kadrlar malakasini oshirish va chet эl 

tajribasini o‘rganishga ko‘maklashish; 

4. Yaylov yerlarini эkologik 

optimallashtirishni yo‘lga qo‘yish  hamda 

mehnat jarayonlaridan foydalanishni 

takomillashtirish. 

Innovatsion infrastrukturani 

tashkil etish va 

rivojlantirish 

Innovaцion 

loyihalarni 

investitsiyalar bilan 

ta’minlashni 

1. Yaylov yerlaridan foydalanish yo‘llarini 

ko‘paytirish va yaxshilash; 

2. Ozuqa ekinlarining urug‘chilik va 

selekцiya navlarini yaxshilash; 

3. Innovatsion loyihalarni jalb etish va 

investiцiyalar bilan ta’minlash 

mexanizmini ishlab chiqish; 

4. Yaylov yerlarida agroekotizimlarning 

barqarorligini ta’minlash va h. 

 

Mashhur iqtisodchi Mark Blaug fikriga ko‘ra, metodologiya iqtisodiy fanning 

ilmiy xususiyatini belgilaydi va real haqiqatlarni tushuntirishga intiladi. Bu fikrdan 

shuni anglash mumkinki, metodologiya ilmiy yondashuvni talab эtibgina qolmay, 

iqtisodiy tahlillar orqali olib borilgan ishlarning natijasini tushuntirib berishda alohida 

o‘rin tutadi. 

Fan va texnika yutuqlarini yaylov yyerlarini rivojlantirida qo‘llash ushbu 

sohaning jadal o‘sishi va chorvachilikni tarmog‘ini yuksaltirish imkonini berishi bilan 

alohida ahamiyat kasb эtadi. XX asr oxiri va XXI asr boshlarida naslchilik ishlarining 

yo‘lga qo‘yilishi asosiy ozuqa manbai bo‘lgan yaylov yyerlarini shakllanishida asosiy 

o‘rin tutdi. Bu olimlarning chorvachilik hamda yaylov yerlari bo‘yicha ilmiy 

izlanishlar olib borishiga turtki bo‘lishi bilan bir qatorda, ushbu sohadagi 

muammolarni ochib berishga ham imkon yaratildi. 

E.P.Serkov o‘z tadqiqotlarida yaylov yerlarida foydalanishda mustahkam em-

xashak bazasini yaratish va shu asosida chorvachilikning mahsuldorligini oshirish va 

mahsulot tannarxini kamaytirish yo‘llarini  inobatga olgan holda, yaylov yerlaridan 

oqilona foydalanishning nazariy va uslubiy asoslarini ishlab chiqqan. Olim o‘z 

izlanishlarida yaylov yerlaridan foydalanishda barqarorlikni va samaradorlikni 

oshirishga qaratilgan tashkiliy, iqtisodiy va amaliy chora-tadbirlar tizimini yaratgan. 

Bunda:  

tabiiy yaylov yerlarida em-xashak etishtirishning o‘ziga xos xususiyatlarini 

hisobga olish; 

yaylov yyerlarini intensivlashtirish ko‘rsatkichlari tizimini aniqlashga uslubiy 

yondashuvlarni ishlab chiqish hamda эkologik omillarni hisobga olgan holda iqtisodiy 

samaradorligini oshirish bo‘yicha aniq chora-tadbirlarni asoslash; 

yaylov yyerlarining hozirgi holatini o‘rganish va chorvachilikning rivojlanish 

darajasi va iqtisodiy samaradorligiga ta’sirini aniqlash;  

yaylovlardan samarali foydalanish chora-tadbirlari tizimini iqtisodiy asoslash va 

boshqalar. 

Bizning fikrimizcha, yaylov yerlaridan foydalanishda olimning qarashlarini 

hisobga olgan holda chorva mollari uchun ozuqa etishtirishning umumiy hajmida 

istiqboldagi yaylov yerlarida yem-xashak yetishtirishning maqbul tuzilmasini hisobga 

olgan holda yaylovchilikni rivojlantirish bo‘yicha kompleks chora-tadbirlarni belgilash 

va iqtisodiy asoslash muhim hisoblanadi. Bugungi kunda iqlimning keskin o‘zgarishi 

tabiiy yaylov yerlarining umumiy ko‘rsatkichlariga to‘g‘ridan to‘g‘ri ta’sir ko‘rsatib, 

aniq kompleks chora-tadbirni qo‘llashni taqozo etadi.  

Yaylov yerlarini samaradorligini oshirish hamda chorvachilikni rivojlantirishda 

barcha yo‘nalishni birdek yo‘lga qo‘yish muhim hisoblanibgina qolmay, zamonaviy 

innovaцion texnologiyalarni joriy etish yaylov xo‘jaliklarning rivojlanishiga ham 

imkon beradi (1-rasm). Ushbu rasmdagi har bir innovaцion jarayonlarning bog‘liq 

qismini yo‘lga qo‘yish, nazorat ostiga olish yaylov yerlarini asrab qolish bilar bir 

qatorda rivojlanishiga ham xizmat qiladi. Bizning fikrimizcha, bugungi kun yaylov 

yerlarini taqqoslaganda, yaylovlarning xususiyatlari, yem-hashak etishtirish nazariyasi 

o‘zgarmaganligini ko‘rish mumkin. Hozirgi kunga qadar yaylov yerlari 

samaradorligini oshirishda, ko‘zlangan maqsadga эrishish uchun tashqi omillarni 

chuqur o‘rganish asosiy omil bo‘lib kelmoqda. 

Shu bilan bir qatorda, yaylov yerlarida asosiy ekin turlarini asrab qolishni yo‘lga 

qo‘yish ham asosiy vazifalardan biri sifatida belgilash, kerakli kadrlarni jalb qilish 

seleksiyani rivojlantirishning muhim bo‘g‘ini hisoblanadi. 

XULOSA VA TAKLIFLAR 

Xulosa qilib aytganda, yaylov yerlaridan foydalanish samaradorligini aniqlash va 

unumdorligini tiklash uchun yaylovlar degradatsiyasidan ko‘rilgan zararni baholash 

uslubiyati hamda yaylov yerlaridan foydalanuvchilar uyushmasini tuzish kriteriyalari 

va uni boshqarishning iqtisodiy mexanizmi va tamoyillari uyushma budjetini 

shakllantirish va aholining chorva mollarini boqish to‘lovlarini hisoblash uchun yaylov 

biletining qiymati asoslangan. Bizning fikrimizcha yaylov yerlaridan foydalanishda 

mavjud tizimni to‘liq o‘rganish va mintaqalar kesimida mavjud muammolarni tahlil 

qilish, yaylov yerlarining  tashkiliy-iqtisodiy asoslarini takomillashtirish, bozor 

iqtisodiyoti sharoitida yaylov yerlaridan foydalanishning yangi ekologik jihatlarini 

chuqur tahlil etish lozim. Shu bilan bir qatorda yaylov yerlaridan foydalanuvchi 

dehqon, fermer xo‘jaliklari, klasterlar, qishloq xo‘jaligida faoliyat yurituvchi 

korxonalar yagona bitta uyushmada birlashishi mavjud muammolarini optimal yechimi 

bo‘la olish imkonini beradi. 

